
MØTEprotokoll.

Kommunestyret
Møtestad:
Kommunestyresalen, Storebø



Møtedato:
06.02.2007
Kl: 14.45

Tilstades på møtet:

	Medlemar:
	Helge Andre Njåstad, Per Otto Årland, Anne Marie Otterå Halstensen, Ronald Persen, Jostein Blænes, Helge Otterå, Per Henning Gjuvsland,  Knut K. Kalvenes, Edvard Melingen, Øystein Rabben, Ingunn Berge Vik, Aksel Økland, Birthe Taranger, Morten Storebø, Morten Fagerbakke, Ingrid Vågen Duesund, Hans Reidar Njåstad, Olav P. Årland og Christian Halstensen..  

	Forfall:
	Robert Inge Halstensen, Øyvind Vik, Jane K. Stangeland, Anne-Kristine Bakke, Knut Klepsvik, Edvard Johannes Stangeland, Bjarte Notnæs og Sigurd Kalvenes.  

	Varamedlemar:
	Øystein Østervold, Gunnar Teisnes, Ingrid M. Bjånesøy, Mona Solbakken, Ingolv Skumsnes, John Levi Weløy og Bjørn Magne Hufthammer.  

	Frå adm. (evt. andre):
	Rådmann Rolf Nøstdal og økonomisjef Steinar Hole.  

	
	

	Innkalling:
	Ingen merknader.  

	Merknader:
	Ingen merknader.  

	Handsama saker:
	Saksnummer:  0001/07 t.o.m. 0020/07  


Vi stadfestar med våre underskrifter at møteboka er ført i samsvar med det som ble vedteke på møtet.

Storebø, 05.02.2007

______________________      ______________________      ______________________

Helge Andre Njåstad

    Per Henning Gjuvsland
           Øystein Rabben

Ordførar

0001/07

MØTEBOKA FRÅ MØTE 14.12.2006 

Vedtak:

  Møteboka frå møte i kommunestyret 14.12.2006 vert godkjent slik ho ligg føre.  
0002/07

UNDERSKRIVING AV MØTEBOKA 

Vedtak:

  Til å skrive under møteboka saman med ordførar vert valde:

Per Henning Gjuvsland
Øystein Rabben  
0003/07

POLITISK KVARTER 

Handsaming: 

Ordføraren orienterte om:

Samferdsleutvalet på besøk til Austevoll

Hamneprosjekt Rabben/Salthella

Storebøpakken – aktuelle vegsaker

Veg mellom Austevoll ungdomsskule og Fiskarfagskulen i Austevoll

Sykkel og gangsti til Hufthamar

Brua i Torangsvåg

Ny båt i ytre Austevoll

Ambulansebåten – vidare planar

Evt. sal av kraftlaget

Ordføraren la fram framlegg til fråsegn vedk. evt. sal av delar av Austevoll kraftlag.

Edvard Melingen tok opp spørsmål om oljevernberedskapen i Austevoll kommune.

  Uttale frå Edvard Melingen:

”Oljevern er viktig å ha på plass for Austevoll kommune for å verne om våre verdier.

 Ein plan kan for eksempel vera å stenge igjen Bekkjarviksundet, Stolmasundet, Krosshavn-

 sundet, Skåra-sundet etc.   
 Vi kan stenge inne Hundvåkøyosen, Møkstrafjorden etc.

 Mindre laguner, våger, badestrender og viker bør kunne skjermast.

 Ved å sette ned øyebolter/fortøyningspåler i holmer og skjær vil det ta mindre tid å  
 stenge av eit sund eller fjord.

 Det vil da bli lettere for skimmere å ta opp oljen, og vi kan redde store deler av våre holmer, 

 strender og øyer.

· Revidere/lage plan for oljevernberedskap/vern i Austevoll.

· Avtaler med båter som er standby/beredskap.

· Sette opp øyebolter/feste for oljelenser mellom holmer og skjær, slik at vi kan stenge av våger, sund og foran og rundt oppdrettsanlegg.

· Arbeide for å få oljelenser i Austevoll, slik at veien er kort og lensene kjem raskt på plass.

· Sette ned ei gruppe beståande av kommunen og næringslivet der havbruksnæringa og fiskeri må vera representert.

· Ta kontakt med Kystverket og involvere dei i planane, få råd og hjelp (økonomisk hjelp??).”

  

  
Vedtak:

  Vert lagt ved møteboka vedlagt uttale frå Edvard Melingen.  
0004/07

REFERAT OG MELDINGAR 

Vedtak:

  Vert lagt ved møteboka.  
0005/07

SAL AV KOMMUNALE BUSTADER 

Handsaming: 

Brev frå Silvia Dale Helland vart lagt fram.

Tilleggsframlegg frå Framstegspartiet v/Ronald Persen:

”Austevoll kommunestyre vedtek at også kommunal bustad på Eidsbøen gnr. 43 bnr. 274 vert  

 tilbydd dagens leigetakar til takst.  Kommunestyret ber rådmannen forhandla fram avtale som  

 sikrar kommunen rett til leige av husvære til lege i den grad kommunen har behov for det.”  
Tilrådinga med tilleggsframlegg frå FRP vart samrøystes vedteke.

Vedtak:

  Austevoll kommunestyre vedtek at den kommunale rekkjebustaden i Bekkjarvik, gnr. 66 bnr.  

10, vert lyst ut for sal.  
Austevoll kommunestyre vedtek at kommunal bustad på Eidsbøen, gnr. 43 bnr. 304, vert 

tilbydd dagens leigetakar for ein pris på kr. 650.000,-, utifrå tidlegare takst og tilstand på  

huset.

Rådmannen får fullmakt til å gjennomføra salet på eigedomen i Bekkkjarvik, under  

føresetnad av at salssummen ikkje ligg vesentleg under takst.  Rådmannen får og fullmakt til  

å nytta meklar.

Austevoll kommunestyre vedtek at salssummen skal nyttast til nedbetaling av lånegjeld.

Austevoll kommunestyre vedtek at også kommunal bustad på Eidsbøen gnr. 43 bnr. 274 vert  

tilbydd dagens leigetakar til takst.  Kommunestyret ber rådmannen forhandla fram avtale som  

sikrar kommunen rett til leige av husvære til lege i den grad kommunen har behov for det.   
0006/07

GNR. 43, BNR. 88, STOREBØ. UTVIDING AV STOREBØ GRAVPLASS 

Handsaming: 

Det vart lagt fram notat av 05.02.2007 frå rådmannen.

Framlegg frå ordførar Helge Andre Njåstad om følgjande nytt pkt. 3 og nytt pkt. 5:

”3.  Kommunestyret gjev rådmannen fullmakt til å forhandle og inngå avtale med 

      grunneigarar vedkomande grunnavståing og kostnader i samband med dette.  Innanfor 

      ein pris på kr 40 pr.m2.  Dersom det ikkje vert oppnådd semje, ber kommunestyret om at  

      rådmannen utgreier sak om ekspropriasjon.

 5.  Prosjekt gravplass Storebø i økonomiplan 2007-2010 vert styrka med kr 500.000 i år  

      2008.  Styrking  av budsjettet vert finansiert ved å auke salsinntekter med kr 500.000.”

Framlegg frå Høgre v/Knut K. Kalvense:

”Prisen i pkt. 3 vert sett til kr. 45,- pr. m2.”

Ved røysting vart Høgre sitt framlegg vraka med 15 mot 11 røyster.  Fleirtalet røysta for ordføraren sitt endringsframlegg.

  
Vedtak:  

  
1. Kommunestyret vedtek utviding av Storebø gravplass, i samsvar med utarbeida  

            andbodsbeskrivelse frå Smedsvig Landskapsarkitekter AS, dat april 2006, med plass   

            til 120 doble graver - 1. byggetrinn.

2. Kommunestyret vedtek at arbeid med utviding av Storebø gravplass vert gjeve til Ready Maskin AS, som rimelegaste tilbydar - 1. byggetrinn.

      3.   Kommunestyret gjev rådmannen fullmakt til å forhandle og inngå avtale med 

            grunneigarar vedkomande grunnavståing og kostnader i samband med dette.  Innanfor 

            ein pris på kr 40 pr.m2.  Dersom det ikkje vert oppnådd semje, ber kommunestyret om   

            at rådmannen utgreier sak om ekspropriasjon.

4.   Kommunestyret gjev rådmannen fullmakt til å sette ned ei arbeids,- prosjektgruppe i 

      samband med byggetrinn 1.  
     5.  Prosjekt gravplass Storebø i økonomiplan 2007-2010 vert styrka med kr 500.000 i år  

            2008.  Styrking  av budsjettet vert finansiert ved å auke salsinntekter med kr 500.000.

0007/07

RV HUFTARØY-HUNDVÅKØY-NAVN PÅ BRUER-2 NAMNESAKER 

Handsaming: 

I tillegg til   formannskapet si tilråding kom det følgjande forslag:

Edvard Melingen føreslo Huftarøybrua på brua mellom Huftarøy og Storholmen.

Morten Fagerbakke føreslo Huftarøybruæ på same brua.

Øystein Rabben føreslo Austevollbrua på brua mellom Austreholmen og Hundvåkøy.

Per Henning Gjuvsland føreslo Hundvåkøybrua på same brua.

Morten Fagerbakke føreslo Austevollsbruæ på same brua.

Det vart først røysta over Morten Fagerbakke sine to forslag som begge vart vraka mot 1 røyst.

Deretter vart det røysta over alternativa Austevollsbrua/Austevollbrua mot Hundvåkøybrua.  Begge alternativa fekk 13 røyster.  Med ordføraren si dobbelrøyst vart alternativet Austevollsbrua/Austevollbrua vedteke.

Ved røysting over alternativa Storholmbrua og Hundvåkøybrua fekk begge 13 røyster.

Med ordføraren si dobbelrøyst vart Storholmbrua vedteke.

Ved røysting over om det skulle vera ”s” i namnet på brua mellom Austreholmen og Hundvåkøy vart ”s” vedteke med 21 mot 5 røyster.

Vedtak:

  

  

  Austevoll kommunestyre tilrår følgjande namn på bruene på RV-546 Huftarøy – Hundvåkøy:

Austevollsbrua som namn på brua mellom Austreholmen og Hundvåkøy.

Storholmbrua som namn på brua mellom Huftarøy og Storholmen.

0008/07

FISKERIHAMN - INNSPEL TIL NASJONAL TRANSPORTPLAN 2010-2019

Vedtak:

  

  Austevoll kommunestyre viser til at hamneprosjektet på Rabben / Salthella vil styrkje næringslivet og leggja til rette for ny aktivitet. Kommunestyret ber om at prosjektet vert tatt med i NTP 2010 – 2019 som fiskerihamneprosjekt finansiert av staten.   
0009/07

PRESTANESET - OPSJONSAVTALE 

Handsaming: 

Jostein Blænes var ugild under handsaminga.

Framlegg frå Mona Solbakken:

”Saka vert utsett”.

Framlegg frå Mona Solbakken vart vraka mot 5 røyster.

Ved røysting vart tilrådinga vedteke mot 1 røyst.  
Vedtak:

  Kommunestyret inngår opsjonsavtale  utarbeidd av firma under stifting med følgjande tillegg:
Ved utarbeiding av reguleringsplan og eventuelt sal av gnr.43 bnr.161 skal ein ta omsyn til dei krava som står i forvaltningsavtalen mellom Austevoll kommune og Bergen og Omland Friluftsråd.  
  
0010/07

SJUKEFRÅVÆR AUSTEVOLL KOMMUNE 

Handsaming: 

Omdelt fråværsstatistikk for 2006.  
Vedtak:

  Austevoll kommunestyre ønskjer som politisk organ jamleg oppdatering på sjukefråværet i Austevoll kommune. Statistikk for kvar månad vil bli lagt fram for kommunestyremøte under referat og meldingar, men sidan nokre av einingane er veldig små (nokre kun ein person) vel ein å slå desse saman og oppgje desse tala utanfor sjølve oversikten.   
0011/07

GNR. 56 BNR. 15 OG 23 DRØNA.  SØKNAD UTARBEIDING AV REGULERINGSPLAN 

Vedtak:

  Austevoll kommunestyre har vurdert   søknaden om reguleringsplan. Kommunestyret peikar på at området i bakkant av søkndsområde er sett av i planen til spreidd bustadbygging.  Kommunen ynskjer å leggja til rette for at bygda Drøna/Rostøy er attraktiv for unge å etablera seg.  Denne søknaden seier at den vil leggje til rette for at oppsitjarane skal få naust/båtplass, noko kommunestyret synest er svært positivt og eit viktig bidrag for å gjera området attraktivt som bustadområde.  Kommunestyret vil og peika på at området er bratt og lite egna til anna enn for tilrettelegging. Utifrå dette godkjenner kommunestyret at det vert sett i gong reguleringsarbeid med formålet naust/båtplass.

  
0012/07

GNR. 70 BNR. 15 GAUKSHEIM.  UTBYGGINGSPLAN - FLYTEBRYGGJE 

Handsaming: 

Framlegg frå Per Henning Gjuvsland:

”Austevoll kommunestyre har vurdert alle innkomne merknader og fråsegner frå  

 høyringspartar og naboar.  Kystverket har også levert motsegn til framlegget.  Slik saka står i   

 dag finn kommunestyret det rett å utsetje saka til omtalt jordskifte for området er helde og  

 eigedomstilhøva er avklara.  Saka vert med dette utsett til etter jordskifte.

 Kommunestyre godkjenner at brygga vert liggande til jordskifte er helde.”

Planutvalet si tilråding vart samrøystes vraka.

Framlegget frå Per Henning Gjuvsland vart samrøystes vedteke.

Vedtak:

Austevoll kommunestyre har vurdert alle innkomne merknader og fråsegner frå  

høyringspartar og naboar.  Kystverket har også levert motsegn til framlegget.  Slik saka står i   

dag finn kommunestyret det rett å utsetje saka til omtalt jordskifte for området er helde og  

eigedomstilhøva er avklara.  Saka vert med dette utsett til etter jordskifte.

Kommunestyre godkjenner at brygga vert liggande til jordskifte er helde.

  

  
0013/07

GNR. 63 BNR. 6 BLÆNES. AVLØPSPLAN 

Vedtak:

  

  Austevoll kommunestyre godkjenner i medhald av forskrift om utslipp fra mindre avløpsanlegg § 4, jfr. § 16 i forureiningslova,  søknad om løyve til utslepp frå regulert område for hytter og naust på del av gnr. 63, bnr. 6, Blænes.

Løyvet omfattar eit utslepp av sanitæravløpsvatn for totalt 114 PE (personekvivalenter).

0014/07

GNR. 36 BNR. 7, GNR. 37 BNR. 3 M.FL. AVLØPSPLAN 

Vedtak:

  

  Austevoll kommunestyre godkjenner i medhald av forskrift om utslipp fra mindre avløpsanlegg § 4, jfr. § 16 i forureiningslova,  søknad om løyve til utslepp frå planlagt regulert område for bustadfelt og barnehage på del av gnr. 36,bnr. 7, Melingen og 37, bnr. 3, Austevoll.

Løyvet omfattar eit utslepp av sanitæravløpsvatn for totalt 157 PE (personekvivalenter).

0015/07

GNR. 50 BNR. 0001 NORDEIDE. AVLØPSPLAN. 

Vedtak:

  

  

  Austevoll kommunestyre godkjenner i medhald av forskrift om utslepp frå mindre avløpsanlegg § 4,jfr. § 16 i forureiningslova, søknad om løyve til utslepp frå regulert område for bustadfelt og industriområde på del av gnr. 50, bnr. 1, Nordeide.

Løyvet omfattar eit utslepp av sanitæravløpsvatn for totalt 76 PE (personekvivalenter) og eit enkelt utslepp frå industriområdet.

0016/07

GNR. 35 BNR. 2, SØKNAD OM LØYVE TIL REGULERING MELINGSVÅGEN, HUNDVÅKØY.

Handsaming: 

Edvard Melingen var ugild under handsaming av saka.

Omdelt brev av 05.02.2007 frå Edvard Melingen og Else Marie Melingen Alvsåker.

Framlegg frå FRP v/Jostein Blænes til nytt pkt. 2:

”Austevoll  kommunestyre er positiv til at også andre grunneigarar i Melingsvågen kan vera  

 med i   reguleringsarbeidet i Melingsvågen.”

Framlegg frå Høgre v/Knut K. Kalvenes:

”Austevoll kommunestyre vil oppmoda søkjar om å ta kontakt med andre grunneigarar rundt Melingsvågen, for å få ein større samordna reguleringsplan for Melingsvågen.”

Framlegget frå Knut K. Kalvenes vart vraka mot 9 røyster.

Tilrådinga vart samrøystes vedteke.

Framlegget frå Jostein Blænes vart samrøystes vedteke.

Morten Fagerbakke vart  permittert.

Vedtak:  

  
1.  Austevoll kommunestyre har vurdert søknaden frå Planconsult As om regulering i 

     Melingsvågen. Planutvalet har i sak 0113/05 rådd til at det vert laga ein større samordna   

     plan for Melingsvågen, men finn å kunne godkjenna oppstart for ein avgrensa plan på  

     vestsida av vågen, gnr. 35, bnr.2 m. fleire, der føremåla vil vera naust, kai  og industri.   
2. Austevoll  kommunestyre er positiv til at også andre grunneigarar i Melingsvågen kan vera  

    med i   reguleringsarbeidet i Melingsvågen.

0017/07

FORSKRIFT OM BANDTVANG OG GJERDEHALD I AUSTEVOLL 

Handsaming: 

Anne Marie Otterå Halstensen vart permittert.  
Vedtak:

  

  Austevoll Kommunestyre vedtek med dette ny forskrift vedkomande beitetid, og gjerdeplikt i Austevoll kommune og forskrift vedkomande bandtvang i Austevoll kommune, og sender forskriftene slik dei er vedtatt til stadfesting i departementet
Forskrift om beitetid og gjerdeplikt  i Austevoll kommune.
Forskrift om beitetid og gjerdeplikt i Austevoll kommune.

Fastsett av Austevoll kommunestyre [dato] med heimel i lov av 5. mai 1961 om grannegjerde § 18 bokstav c), jf. kgl.res. av 8. desember 1961. 

§ 1. Lov om grannegjerder gjeld fullt ut. Innan Austevoll kommune, Hordaland fylke, skal marka reknast for tenleg til beiting heile året. Av dette fylgjer at jordbruksgjerde skal haldast i lovleg stand heile året. 

§ 2. Brot på denne forskrifta er straffbart.

§ 3. Denne forskrifta trer i kraft straks. Frå same tid vert Austevoll kommunesyre sitt vedtak stadfesta av Landbruksdepartementet 31.oktober 1978 oppheva.


Forskrift vedk. bandtvang i Austevoll kommune.

Forskrift om utvida bandtvang for hund i Austevoll kommune, Hordaland.

Fastsett av Austevoll  kommunestyre [dato] med heimel i lov 4. juli 2003 nr. 74 om hundehold (hundeloven) § 6 andre ledd bokstav e.

§ 1. I Austevoll kommune pliktar eigar eller brukar av hund å halda hunden i band,      forsvarleg innegjerda eller innestengt heile året. 
§ 2.Unntak frå bandtvang går fram av § 9 i hundelova. Dette gjeld m.a

· dressert hund brukt til gjeting

· hund i aktiv politi-, militær- og redningsteneste eller under trening eller prøving for slik teneste

· hund i aktiv bruk som ettersøkshund etter såra vilt

· hund brukt til jakt, jakthundtrening og jaktprøving.

§ 3. Brot på denne forskrifta er straffbart.

§ 4. Denne forskrifta trer i kraft straks. 

0018/07

STIFTINGA MARSTEIN FYR - VAL AV MEDLEMER 

Vedtak:

  Austevoll kommunestyre er positiv til at styringsgruppa arbeider med å etablera stiftelse slik  

kommunestyret bad om i forrige møte.

Kommunestyret er enig i premissane for etablering av stiftelsen og aksepterer at Austevoll   

kommune skal ha 3 av medlemane i styringsgruppa/styret for stiftelsen.

Kommunestyret ønskjer å peike ut desse medlemane alt no slik at dei kan vera med på også denne prosessen.

Kommunestyret peiker ut desse til å representera Austevoll kommune i styringsgruppa og  

seinare stiftelsen:

1.  Helge Andre Njåstad

2.  Ingunn Berge Vik

3.  Anne-Kristine Bakke

  

  
0019/07

VAL TIL ELDRERÅDET 

Vedtak:  

  
1.  Austevoll kommunestyre vedtek at Olborg Johannessen vert friteken frå eldrerådet for 

     resten av valperioden.

2.  Austevoll kommunestyre veljer Kjellaug Risøy til nytt medlem og Synneva Skåtun 

     Birkeland til nytt varamedlem.

0020/07

SAL AV DELAR AV AUSTEVOLL KRAFTLAG BA 

Handsaming:
  Saka vart teken opp av ordføraren under politisk kvarter.

Vedtak:

Austevoll kommunestyre er gjort kjent med at styret i Austevoll kraftlag har gått inn for å vurdere sal av delar av Austevoll kraftlag (nett og kraft).  Kommunestyret meiner i utgangspunktet at eit slikt delsal er uheldig utifrå den visjonen som kommunestyret/kraftlaget saman hadde då vatn og avlaupstenesta i 2002 vart overført frå kommunen til kraftlaget.  Bakgrunnen for det var å skapa eit felles selskap for infrastruktur og på den måten gjera det lettare og ikkje minst rimelegare for abonnentane ved fleirdriftsfordelar.  
  
Rett utskrift:

Astrid Norunn Fagerbakke

